
19AKBE BALLOT SUMMARY

Ballot Measure 2

Alerquutngurcugngalria Political Party-tgun Cucukliqarraarutem Cimillerkaa Cucuklircuun Atauciurrluku Cucukliqarraarutmi (Open Primary System), Naaqut’liluki Tungliquurluki Cucukekngat Cucuklirpagyarami (Ranked Choice General Election) Ilaluki-llu Cucukecetaariyaram Akingutaita 


Uum alerquutngurcugngalriim cimiryaraa political party-tggun cucukliqarraarun, political party-t-llu cucukesciigaliluki piyukek’ngateng cucukecetaalriit igausngallerkaat Cucuklirpagyaram cucuklircuutiini. Taugaam, uum alerquutngurcugngalriim allakarpeknaki political party-nun cucukliqaraaruciryaraa tamarmeng-llu cucukecetaalriit igausngaarkaurrluteng ataucimi cucuklircuutmi. Cucukecetaalriit aperturyugngaat naliitnun political party-nun ilausngalteng atmeng kinguakun wall’u igausngaluteng “undeclared” wall’u “nonpartisan”-aaruluku. Cetaman cucukecetaalriit atrit amllenritnek cucukumallret cucukliqaaraarutmi igausngaarkaurrluteng cucuklirpagyaram cucuklircuutiini.

[bookmark: _GoBack]Uum alerquutngurcugngalriim ayagniryaraa cucukliryaraq tungliquurluki naaqut’liluki cucuklirpagyarami. Cucuklilriit kemyukekseng cucuksugngaluki tungliqutaciicetun. Cucuklilriit kemyukekseng cucukecetaalria ciuqlirmek naaqut’liciqaat, “1” tunglia-llu cucukelteng, “2” tungliquurluki. Cucuklilriit 1-aamek naaqut’lillrit ciumek naaqumaciqut. Cucukecetaalriartailkan avgem amllenranek anagkengelriamek “1”-aamek naaqut’liumalriit naaqeqaarraallratni, ikgellritnek “1”-aamek naaqut’liumalria cucukecetaalria augaumaarkauluni. Taukut cucuklircuutni cucukecetaalria augallrat naaqumanqigtarkauluki cucuklillratnun 1-aamun ilaurrluku tauna 2-aaq. 
Una waten pillrat pulengtenqigtaararkauluni atauciq cucukecetaalria quyinrurnatkaanun. Cucuklilriit-llu piyukuneng cucukliryugngaluteng ataucimek.

Uum alerquutngurcugngalriim pillerkiuryarai allakaumalriit cingumacetaarilriit akilicistait (Independent Expenditure Group-at) apertuusqelluki elliitet akurtullrit naken-llu kingunengqerruciit aperturarkaurrluki. Nalqigtarkaurtelluki-llu cucukliryarat nallunairutait Independent Expenditure Group-atgun amllenrit akilicimallrukata Alaska-rmiutaunrilngurkun.
	
Una-qaa alerquutngurrli?


